
২১২
আজাদ হিন্দ ফৌজ



সাক্ষীদের সাক্ষ্য আপনারা কিরূপ ভাবে গ্রহণ করিয়াছেন তাহা আমার নিকট অজ্ঞাত। এই সরকারী সাক্ষীরাও আসামীত্রয়ের সহিত আজাদ হিন্দ বাহিনীতে যোগদান করিয়াছিল। এখানে আপনারা অপরাধীদের সহিত সংশ্লিষ্ট ব্যক্তিগণ সম্বন্ধেও চিন্তা করিবেন। এখানে অসমর্থিত অভিযোগ দ্বারা কোন লোককে দোষী সাব্যস্ত করিবার পূর্ব্বে আপনারা একবার বিবেচনা করিবেন।

 মালয়ের ভারতীয় যুদ্ধবন্দী সৈনিকদের উপর দুর্ব্যবহার এবং জোর করিয়া তাহাদিগকে আজাদী ফৌজে যোগদান করাইবার অভিযোগ সম্পর্কে মন্তব্য করিতে গিয়া কর্ণেল কেরিন বলেন—উভয় পক্ষের সাক্ষ্য প্রমাণাদিতে ইহা সুস্পষ্ট বুঝা যায় যে অভিযুক্ত আসামীত্রয় কখনও যুদ্ধ বন্দীদের উপর দুর্ব্যবহার কার্য্যে লিপ্ত ছিল না। বাস্তবতার দিক হইতে একটি বিষয় এখানে বিবেচনা করিতে হইবে যে এই সমস্ত দুর্ব্যবহার সত্যই সংঘটিত হইয়াছে, না এইগুলি শুধু কল্পিত কাহিনী।

 আজাদ হিন্দ ফৌজের সংগঠন এবং কার্য্যকলাপ সম্পর্কে মন্তব্য করিতে গিয়া জজ এডভোকেট কর্ণেল কেরিন বলেন— আসামীত্রয় যে আজাদ-হিন্দ ফৌজে যোগদান করিয়া উহার কার্যকলাপের অংশ গ্রহণ করিয়াছিল সে সম্পর্কে আসামীপক্ষ হইতে অস্বীকার করা হয় নাই। অভিযুক্ত আসামীত্রয় প্রত্যেকেই এই কথার উপর জোর দিয়াছে যে আজাদ হিন্দ ফৌজ একটি সম্পূর্ণ স্বেচ্ছাবাহিনী ছিল এবং তাঁহারা অতি উচ্চ আদর্শ স্বদেশ প্রেমিক, তাহাতে উদ্বুদ্ধ হইয়াই এই ফৌজে যোগদান করিয়াছে। অবশ্য এখানে আদর্শে উদ্বুদ্ধ হওয়া সম্পর্কে আইনের কোন সংযোগ নাই। তবুও অভিযুক্তরা যাহা করিয়াছেন সে সম্বন্ধে আপনারা বিচার করিবেন এবং তৎকালীন সমস্ত অবস্থা বিবেচনা করিয়া সিদ্ধান্ত গ্রহণ করিবেন।

 লেঃ ধীলনের বিরুদ্ধে চারি ব্যক্তিকে হত্যা করা সম্পর্কে যে অভিযোগ উত্থাপন

		 এই পাতা শেষ সম্পাদিত হয়েছে ১৭:০৬টার সময়, ২৬ আগস্ট ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

